Nafarroako Parlamentuko Mahaiak, 2012ko maiatzaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkeztutako gaurkotasun handiko galdera, jakiteko ea deuseztatuko den egun Donapea IPak hartzen dituen lursailetan hiru ikerketa zentro berri ezartze​ aldera sinatutako protokolo orokorra.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Marisa De Simón Caballerok, Legebiltzarreko Erregelamenduan ezarritakoaren babesean, gaurkotasun handiko ondoko galdera egin du, Hezkuntzako kontseilari Iribas jaunak heldu den maiatzaren 24ko Osoko Bilkuran ahoz erantzun dezan:

Donapea IPIaren lekualdatze proiektuak errefus sozial handia eragin du, baita ikastetxe horretako hezkuntza-erkidegoan ere, zeinak askotan adierazi baitu proiektuaren aurka dagoela, berrikitan aurkeztu duen “Ikastetxeari eta haren inguruari begira” izeneko txostenean ikusten den bezala.

Nafarroako Gobernuak deuseztatu eginen al du Nafarroako Gobernuak, Nafarroako Unibertsitateak eta Ikerkuntza Mediko Aplikaturako Fundazioak 2011ko martxoaren 19an sinatutako protokolo orokorra, egun Donapea IPak hartzen dituen lursailetan hiru ikerketa zentro berri ezartzekoa, eta ekidinen al du, hartara, ikastetxearen lekualdatzea?

Iruñean, 2012ko maiatzaren 17an

Foru parlamentaria: Marisa De Simón Caballero

